
Shivastutishlokasamnayanam 8

શિવસ્તુતિશ્લોકસંનયનમ્ ૮

- વૈદ્યનાથસ્થલમાહાત્મ્યાન્તર્ગતમ્ -

સૂત ઉવાચ ।
સામ્બં સદાશિવં ધ્યાત્વા કાલકણ્ઠમુમાપતિમ્ ।
શરચ્ચન્દ્રસમાકારમુખમણ્ડલશોભિતમ્॥ ૧.૨૮॥
ત્રિણેત્રં પઞ્ચવક્ત્ત્રં ચ ચન્દ્રલેખાશિખામણિમ્ ।
ચારુનાસાપુટં રમ્યં વિદ્રુમોષ્ઠવિરાજિતમ્॥ ૧.૨૯॥
વિભૂત્યા પાણ્ડરં શમ્ભું કટાક્ષૈઃ કાઙ્ક્ષિતાર્થદૈઃ ।
વાચામગોચરીભૂતમહિમાનં જગત્પતિમ્॥ ૧.૩૦॥
ગૌરી ઉવાચ ।
નમસ્તે દેવદેવેશ નમસ્તે ભક્તવત્સલ ।
નમસ્તે જગદીશાન નમસ્તે દિવ્યમઙ્ગલ ॥ ૩.૩૫॥
જય દેવ મહાદેવ જય સર્વજગત્પતે । ૩.૩૬.૧
અગસ્ત્ય ઉવાચ ।
વિશ્વેશ્વરં મહાદેવં વિરૂપાક્ષં દયાનિધિમ્ ।
અભ્યર્ચ્ય દેવદેવેશમખણ્ડાનન્દવિગ્રહમ્॥ ૫.૧૬॥
યત્ર દેવો મહાદેવો જન્તૂનાં સર્વદા પુનઃ ।
તારકબ્રહ્મ સર્વેષામુપદેષ્ટા વિરાજતે॥ ૫.૧૭॥
બ્રહ્મા ઉવાચ ।
વૈદ્યનાથ મહાદેવ મણિમન્ત્રૌષધેશ્વર॥ ૭.૩૯.૨
નમસ્તે દેવદેવેશ ભક્તવત્સલ તે નમઃ । ૭.૪૦.૧
શ્રીરામ ઉવાચ ।

કૃષ્ણશ્રીગન્ધકણ્ઠીશ નમો ગૌરીપતે શિવ ।
નૃત્તસુન્દર શમ્ભો તે નમસ્તે ભક્તવત્સલ॥ ૯.૩૫॥
નમસ્તુભ્યં નમસ્તુભ્યં નમસ્તુભ્યં દયાનિધે । ૯.૩૬.૧॥
સિદ્ધાઃ ઉચુઃ ।
દેવદેવ મહાદેવ પરમેશ્વર તે નમઃ॥ ૧૦.૫.૨॥
નમસ્તુભ્યં નમસ્તુભ્યં નમસ્તુભ્યં દયાનિધે । ૧૦.૩૨.૧
વેદવેદ્ય કૃપાધાર જગન્મૂર્તે શુભપ્રદ ।
અનાદિવૈદ્ય સર્વજ્ઞ નમસ્તે ભક્તવત્સલ॥ ૧૦.૨૯॥
સર્વલોકમહેશાન કલિપાપપ્રણાશન ।
નિર્ગુણાકાર ચિદ્રૂપ જ્ઞાનદાયક તે નમઃ॥ ૧૦.૩૦॥
ગૃધ્રેશ ઉવાચ ।
વૈદ્યનાથ મહાદેવ નમસ્તે ભક્તવત્સલ ।
વિધિવિષ્ણુમુનીન્દ્રાદ્યૈઃ અર્ચ્યમાનપદામ્બુજ॥ ૧૧.૮૬॥
ગઙ્ગાધર  જગન્મૂર્તે ચન્દ્રવહ્ન્યર્કલોચન  ।
પિનાકપાણે વિશ્વેશ ભિષગીશ નમોઽસ્તુ તે॥ ૧૧.૮૭॥
અપ્રમેય જગન્નાથ નીલકણ્ઠ મહેશ્વર ।
વેદવેદ્ય કૃપાધાર જગન્મૂર્તે શુભપ્રદ॥ ૧૧.૮૮॥
અનાદિવૈદ્ય સર્વજ્ઞ ત્વચિકિત્સાચિકિત્સક ।
મદનાન્તક ગૌરીશ ભિષગીશ નમોઽસ્તુ તે॥ ૧૧.૮૯॥
॥ ઇતિ વૈદ્યનાથસ્થલમાહાત્મ્યાન્તર્ગતં શિવસ્તુતિશ્લોકસંનયનં સમ્પૂર્ણમ્॥

Notes:

The Śloka-s શ્લોકાઃ eulogizing Śiva શિવ; that eventuate sporadically in various Adhyāya-s

અધ્યાયાઃ of VaidyanāthaSthalaMāhātmyam વૈદ્યનાથસ્થલમાહાત્મ્યમ્, are collated on this page.

